
( ੧੩੪ )










ਬਣਵਾਯਾ ਜਿਸ ਵਿੱਚ ਮੂਰਤੀ ਸਥਾਪਨ ਕਰੀਗਈ

ਹੋਵੇ.

ਹਿੰਦੂ-ਆਪ ਨੇ ਗੁਰਬਾਣੀ ਦੇ ਪ੍ਰਮਾਣਾਂ ਤੋਂ ਸਿੱਧ 

ਕੀਤਾ ਹੈ ਕਿ ਸਿੱਖਧਰਮ ਵਿੱਚ ਮੂਰਤੀਪੂਜਾ ਨਹੀਂ 

ਪਰ ਕੀ ਗੁਰੂ ਗ੍ਰੰਥਸਾਹਿਬ ਦੀ ਪੂਜਾ, ਮੂਰਤੀਪੂਜਾ 

ਨਹੀਂ ? ਆਪ ਗੁਰੂ ਗ੍ਰੰਥਸਾਹਿਬ ਨੂੰ ਗੁਰੂ ਦਾ ਸਰੂਪ 

ਜਾਣਦੇ ਹੋਂ,ਅਰ ਕਟੋਰੇ ਵਿੱਚ ਕੜਾਹ ਪ੍ਰਸਾਦ ਰਖਕੇ 

ਭੋਗ ਲਵਾਉਂਦੇ ਹੋੋਂ 

ਸਿੱਖ--ਗੁਰੂਗ੍ਰੰਥਸਾਹਿਬ ਨੂੰ ਅਕਾਲੀ ਹੁਕਮ ਮੰਨ 

ਕੇ ਸਿੱਖ ਸਨਮਾਨ ਕਰਦੇ ਹਨ, ਜਿਸ ਤੋਂ ਪਰਮਾਰ-  

ਥਿਕ ਅਰ ਬਿਵਹਾਰਿਕ ਸਤ੍ਯਉਪਦੇਸ਼ ਮਿਲਦੇ ਹਨ, 

ਮੂਰਤੀ ਪੂਜਕਾਂ ਵਾਂਙ ਪੂਜਨ ਨਹੀਂ ਕਰਦੇ. ਕਟੋਰੇ 

ਵਿੱਚ ਕੜਾਹਪ੍ਰਸਾਦ ਗ੍ਰੰਥੀ ਵਾਸਤੇ ਰੱਖਿਆ ਜਾਂਦਾ 

ਹੈ, ਗੁਰੂਗ੍ਰੰਥਸਾਹਿਬ ਨੂੰ ਭੋਗ ਲਾਉਣ ਲਈਂ ਨਹੀਂ.

ਸੰਸਾਰ ਵਿੱਚ ਜਿਸਤਰਾਂ "ਸ਼ਾਹੀ ਫ਼ਰਮਾਨ" ਨੂੰ 

ਤਾਜ਼ੀਮ ਦਿੱਤੀ ਜਾਂਦੀ ਹੈ,ਸਿਰ ਮੱਥੇ ਤੇ ਰੱਖਕੇ ਸਿਰ  

ਝੁਕਾਯਾ ਜਾਂਦਾ ਹੈ,ਓਹੀ ਬਾਤ ਗੁਰੂ ਗ੍ਰੰਥ ਸਾਹਿਬ ਦੇ 

ਸਨਮਾਨ ਦੀ ਹੈ. ਕ੍ਯੋਂਕਿ ਓਹ ਪਰਮਪਿਤਾ ਸ਼ਹਨ-

ਸ਼ਾਹ ਦਾ ਫ਼ਰਮਾਨ ਹੈ.ਜੇ ਕਿਸੇ ਪ੍ਰੇਮੀ ਨੇ ਯਥਾਰਥ

